
HYRJE

Raport i punés i Fakultetit t& Ndértimtarisé pér periudhén janar-dhjetor 2021.

Fakulteti i Ndértimtarisé si njési akademike e Universitetit té Prishtinés gjaté periudhés janar
dhjetor 2021 ka zhvilluar njé seri aktivitetesh té cilat mund té klasifikohen né aktivitete té
réndomta té funksionimit si dhe né aktivitete tjera té cilat kané pér géllim pérmbushjen e
strategjisé sé Universitetit t& Prishtinés, pérkatésisht té Fakultetit t& Ndértimtarisé sikur jané
bashképunimet me institucionet vendore dhe ndérkombétare, organizimi i ligjératave té
hapura, tryezave té punés dhe té tjera.

Plani strategjik i zhvillimit té Fakultetit t¢ Ndértimtarisé pér periudhén 2021-2023 éshté
hartuar nga grupi i mésimdhénésve té rregullt té fakultetit, i njéjti éshté publikuar pér debat té
brendshém publik né fagen elektronike té Fakultetit pér periudhé njé mujore dhe i njéjti éshté
miratuar nga Késhilli i Fakultetit dhe éshté publik né fagen elektronike.

Cilésia e brendshme e Fakultetit t&¢ Ndértimtarisé:

Procesi i mirévajtjes sé mésimdhénies né periudhén deri né maj 2021 (semestri veror) éshté
zhvilluar né variantin virtual duke marr parasysh efektin e pandemisé dhe infeksioneve té
COVID-19. Sipas shénimeve nga raportet e mésimdhénésve, mésimi né variantin virtual pér
periudhén 15 shkurt deri 31 maj 2021 jané mbajtur gjithsej 4284", qé mesatarisht 8,16"/dité
pune. Ndérsa semestri diméror fillon punén me mésim me 15 tetor dhe deri ne dhjetor
mésimdhénésit e FN mbajné 5463" mésimi.

Tabela 1. Orét misimore t& mbajtura nga stafi akademik i rregullt, nga Universiteti dhe i angazhuar pér
semestrin diméror té vitit akademik 2020/2021 pér periudhén janar-Maj 2021.

Oré mésimi té mbajtura nga stafi akademik
Muaji F1 F2 F3 F1+F2+F3
Shkurt 285 43 125 453
Mars 1192 111 392 1695
Prill 1065 121 333 1519
Maj 989 98 381 1468
Totali 3531 373 1231 5135

Gjaté késaj periudhe té pandemisé jané marré té gjitha masat nga Fakulteti gé té respektohen
vendimet e Institucioneve vendore, Késhillit Drejtues té UP-sé, Senatit t¢ UP-sé dhe
menaxhmenti i UP-sé lidhur me respektimin e masave pér mos shpérndarjen e virusit Covid
19, té menaxhuar edhe nga Task forca e themeluar né nivel té FN-sé. Né raste té tilla njésia
joné ka organizuar provimet pér studentét pér afatet nga janari deri né dhjetor té 2021.

Tabela 2. Orét misimore té mbajtura nga stafi akademik i rregullt, nga Universiteti dhe i angazhuar pér
semestrin diméror té vitit akademik 2021/2022 pér periudhén tetor-dhjetor 2021.

Oré mésimi té mbajtura nga stafi akademik — semestri diméror 21/22
Muaji F1 F2 F3 F1+F2+F3
Tetor 523 62 125 710
Néntor 1368 200 328 1896
Dhjetor 1506 146 312 1964
Janar 671 60 162 893
Totali 4068 468 927 5463




Diplomimi i studentéve pér periudhén raportuese sipas shénimeve nga raportet e dorézuara
konsiderohet tregues i arritshmérisé dhe pérmban: 143 té diplomuar nga té gjitha programet e
studimeve BSc dhe 30 té diplomuar nga té gjitha programet MSc.

Numri i studenteve te diplomuar né nivel té Fakultetit

Grafiku 1, studentét e diplomuar pér periudhén 1 janar — 31 dhjetor 2021 né nivel té FN-sé

Inventarizimi i sallave té mésimit me pajisje té konkretizimit, videoprojektor, tabela mésimi
etj. éshté karakterizuese pér kété periudhé raporti, secila klas€ mésimi posedon
videoprojektorin. Laboratorét jané pajisur me materiale t€ nevojshme pér realizimin e
ushtrimeve me studentét né ményré té pa penguar.

Gjaté semestrit diméror jané realizuar shumé vizita studimore me studentét nga
mésimdhénésit né objekte dhe lokacione brenda Kosovés dhe kryesisht né Shqipéri.

Fakulteti ndané mirénjohje pér studentét e dalluar pér ¢do vit akademik. Edhe kété vit jané
shpallur studentét mé té miré sipas kritereve: nota mesatare mé e larté (mbi notén 8) dhe nga
njé student nga secili program i studimit. Kéta studenté, shénimet e tyre publikohen né fagen
elektronike té Fakultetit.

Né ményré té rregullt, menaxhmenti i FN-sé organizon takime me studentét si dhe me
késhillin e studentéve té FN-sé duke identifikuar nevojat si dhe kérkesat e tyre.

Edhe pse pjesa mé e madhe e vitit karakterizohet me intensitet té rritur té infeksioneve (nga
periudha né periudhé) nga Covid 19, administrata e Fakultetit éshté angazhuar né maksimum
pér punét e pérditshme si dhe né raste edhe pér punét e shtuara né varési té nevojave té
fakultetit sikur ishin organizimet e shumta gé u béné brenda vitit 2021.

Stafi akademik i Fakultetit t&€ Ndértimtarisé

Gjaté periudhés janar deri né shtator té vitit 2021, numri i stafit akademik me kontraté té
rregullt 34, nga té cilét 19 jané mésimdhénés ndérsa 15 jané asistent. Kjo statistiké e stafit
akademik té rregullt ndryshon nga tetori si rezultat i konkurseve té organizuara nga UP-ja,
dhe gjithsej jané 36 mésimdhénés, nga té cilét 18 jané té mésimdhénés ndérsa 18 jané asistent.
Brenda vitit 2021 é&shté pensionuar njé profesor, ndérsa nga pandemia Covid 19 vdes njé
profesor. Listés sé mésimdhénésve i shtohet njé profesor vizitor nga Universiteti i Tiranés,
Fakulteti i Inxhinierisé sé Ndértimit i cili éshté i angazhuar pér vitin akademik 2021/2022.

Tabela 3. Kategorité e mésimdhénésve sipas arritjes sé gradave shkencore




FAKULTETI | NDERTIMTARISE
KATEGORIA E PROFESOREVE

A B C D E
Stafi me sé paku njé Stafi me sé paku njé Stafi me sé paku njé Stafi me grada té
Stafi me té gjitha | gradé né Universitete té | gradé né Universitete | gradé né Universitete kombinuara nga
Gradat gradat né UP vendeve BE-sé té SHBA tjera jashté Kosovés | kategorité B, Cdhe D
Bsc
Msc 2 0
PhD 3 0 13 Total mésimdhénés
Total 2 3 0 13 0 18
KATEGORIA E ASISTENTEVE
Stafi me sé paku njé Stafi me sé paku njé Stafi me sé paku njé Stafi me grada té
Stafi me té gjitha | gradé né Universitete té | gradé né Universitete | gradé né Universitete kombinuara nga
Gradat gradat né UP vendeve BE-sé té SHBA tjera jashté Kosovés | kategorité B, Cdhe D
Bsc 0 0 0
Msc 14 0 0 2 0
PhD 0 0 2 Total asistent
Total 14 0 0 4 0 18

Vérejtje: Stafi duhet t& vendoset vet&m né njérén prej kategorive A,B,C,D ose E. N& total shifra duhet t& pé&rputhet me nurmin aktual t&
mésimdhénésve pérkatésisht asistentéve né Fakultet

Stafi akademik i angazhuar brenda UP-sé (F2) nga njésité tjera akademike pér semestrin
veroré 2020/2021 jané gjithsej 10, ndérsa pér semestrin diméror té vitit akademik 2021/2022
jané gjithsej 14, nga té cilét 8 profesor dhe 6 asistent.

Stafi akademik i angazhuar me kontraté (F3), sipas konkursit, pér semestrin veroré té vitit
akademik 2020/2021 jané 23 mésimdhénés ndérsa pér semestrin diméror té vitit akademik
2021/2022 jané gjithsej 17 mésimdhénés.

Grafiku 2. Stafi akademik i FN (sipas angazhimeve F1, F2 dhe F3) pér vitin 2021

Gjaté vitit 2021 éshté realizuar dhe pérmbyllur konkursi “Pér emérimin, riemérimin dhe
avancimin e personelit akademik né fakultetet e Universitetit t& Prishtinés” pér avancimin e
tre mésimdhénésve (dy asistent rizgjedhje dhe njé avancim nga asistent né Profesor asistent)
dhe zgjedhjen e pesé mésimdhénésve té rregullt (katér asistent dhe njé Profesor asistent).

Eshté pérmbyllur konkursi “Pér angazhim té bashképunétoréve té jashtém pér ligjerata dhe
ushtrime né bazé té nevojave té njésive akademike té UP “Hasan Prishtina™”, pér vitin
akademik 2021/22 nga Fakulteti i Ndértimtarisé pér 11 pozita (4 mésimdhénés, 1 lektore dhe
6 asistent).

Bashképunimet né nivel vendi dhe ndérkombétaré té FN-sé

Stafi akademik i Fakultetit pérkatésisht Departamenti i Hidroteknikés né bashképunim me
Menaxhmentin dhe administratén e Fakultetit jané mobilizuar pér konkurrim né projekt pér
organizimin e programit té studimeve Master shkencoré pér Menaxhimin e Integruar té
Resurseve Ujore né Kosové. Té njéjtin projekt FN-ja e fiton dhe nénshkruhet Letér
Marréveshje (prot. FN nr 3330/1 té datés 21.10.2021), e lidhur ndérmjet Universitetit té
Prishtinés “Hasan Prishtina” né Prishtiné-Fakulteti i Ndértimtaris€é né partneritet me
Universitetin “Haxhi Zeka” né Pejé dhe Agjencisé Zvicerane pér Zhvillim dhe Bashké&punim
(SDC) dhe zbatohet nga Skat Consulting Ltd. (Zvicér) né konsorcium me Agjenciné e

Mijedisit té Austri (EAA), lidhur me programin studimor Menaxhimi i Integruar i Resurseve
Ujore né Kosové. Ky projekt mbéshtet financiarisht né vlerén prej 150.000,00 € nga zyra
Zvicerane.

Bashképunimet e FN-sé me institucionet vendore dhe ndérkombétare pér kété periudhé
shénojné pérparime. Jané shumé marréveshje té nénshkruara pér bashképunim, sikur:

- Marréveshja pér bashképunimin e MKRS (Ministria e Kulturés Rinisé dhe Sportit) té
Kosovés me FN. Jané tre aneks marréveshje ndérmjet MKRS dhe FN lidhur me
vlerésimin e gjendjes sé objekteve né kompleksin memorial “Adem Jashari” né
Prekaz, vlerésimi i objektit t¢ Muzeut Kombétar té Kosovés.

- Marréveshjet me té gjithé anétarét e Bl t€ FN-sé lidhur me organizimin e punés
praktike té studentéve népér organizata publike dhe kompani private.

- Marréveshjet e bashképunimeve me subjekte té vendit pér realizimin e projektit
Tempus “GEO BIZ”

- Marréveshja me KRU Prishtina, lidhur né mars 2021 pér realizimin e praktikés pér
studentét e programeve studimore nga Hidroteknika.

Projektet ku FN-ja merr pjesé gjaté vitit 2021:

v ERASMUS + PROGRAMME-KEY ACTION 2-CAPACITY BUILDING IN
HIGHER EDUCATIONS: cofound by- Erasmus + Programme of EU. Ndérsa emri i
projektit: “HIGHER EDUCATION-ENTERPRISE PLATFORM FOR FOSTERING,
MODERNIZATION AND SUSTAINABLE GROWTH IN NATURAL STONE
INDUSTRY IN WESTERN BALKANS-BKSTONE”. Vlera e pérfitimit t¢ FN-sé nga
projekti éshté 35.958,41€.

v" Projekti “Erasmus+GEOBIZ, Business driven problembased learning for academic
excellence in geoinformatics (no: 601225-EPP-1-2019-1-HR-EPPKA2-CBHE-JP)”.
Nga ky projekt Fakulteti i Ndértimtarisé pérfiton pérvec tjerash edhe pajisjet —
instrumentet Gjeodezike me géllim té avancimit té mésimdhénies dhe rritjes sé
kapaciteteve té laboratoréve dhe zhvillimin e praktikave profesionale té studentéve
nga Departamenti i Gjeodezisé pérkatésisht programeve té studimeve BSc dhe MSc
Gjeodezi. Vlera e pérfitimit t& FN-sé nga projekti éshté 29.690,00€.

Jané pérgatitur aplikime né projektet ndérkombétare pér hulumtime shkencore, ngritje té
kapaciteteve té stafit t¢ FN-sé dhe pérmirésimin e infrastrukturés, sikur:

v" Horizon Europe, European Commision, Call HORIZON-WIDERA-2021-ACCESS-
02, “Strengthening the Research Capacity in Remote Sensing for Sustainable
Management of Land and Water”

v" USAID/KOSOVO, Notice of Funding Opportunity (NOFO) Request for Concept
Papers under Request for Applications (RFA) No. 72016722RFA00002. Activity title:
Private Sector Partnerships to Strengthen Higher Education

Aspekte financiare né FN:

- Realizimi i kontratés sé renovimit té objektit té Fakultetit, niveli 400. Buxheti éshté i
pérbashkét nga tri fakultetet teknike (FN, FIEK dhe FIM) né vleré 210,000.00€.
Kontrata éshté e nénshkruar né dhjetor dhe njé pjesé e madhe e punéve jané realizuar
brenda dhjetorit. Kontrata e nénshkruar nga operatori éshté né vleré prej 175,990.90€.
Pritet gé projekti té pérurohet né filli té vitit 2022.

- Laboratori i Hidroteknikés i cili pajiset me pajisje pér nevojat e studentéve dhe shuma
e kontraktuar éshté 54,968.85€.

- Laboratori i materialeve me pajise t€ nevojshme pér studentét né shumé prej rreth
15,444.77€.

- Projekti i fituar i FN pér programin e studimeve MSc né MIRU (IWRM) né vleré prej
150,000.00¢€.

- Donacione pér FN nga kompanité vendore, materiale konkretizimi, gasje né platforma
elektronike pér nevojat e gjeodezisé, shérbime té ndryshme né printime, transporte,
shérbime teknike — dyer, ngjyrosje etj. né vleré té pérafért rreth 15,000.00€.

Programet e studimeve — akreditimet dhe riakreditimet e tyre.

E vecanté e aktiviteteve té Fakultetit pér kété vit ishte ¢éshtja e riakreditimit té programeve té
studimeve. Gjithsej 5 programe té studimeve té cilat riakreditoheshin (BSc —Konstruktiv, BSc
Hidrotekniké, BSc Gjeodezi, MSc Konstruktiv dhe MSc Hidrotekniké). Raportet e
Vetévlerésimit té Brendshém pér té gjitha programet e studimeve ishin té pérgatitura nga FN-
ja. Pér arsye té pandemisé, vizita e ekspertéve pér hartimin e raporteve té jashtme té vlerésimit
u realizua né ményré virtuale. Takimet me ekspertét e jashtém pér riakreditimin e programeve
u organizuan né dy dité té ndryshme. Pér programin e studimeve BSc Gjeodezi takimet u
organizuan me 19 mars 2021, pér programet BSc dhe MSc Hidrotekniké me 30 mars 2021 si
dhe pér programet e studimeve BSc dhe Msc konstruktiv 23 prill 2021.

Me vendimin e Agjensionit té akreditimit nr 3020/21 té datés 12 gusht 2021, té gjitha
programet e studimeve té FN-sé riakreditohen sipas késaj radhitje dhe kohe:

Programi i studimeve BSc Gjeodezi — 5 vite (2021/2022 deri né 2025/2026)
Programi i studimeve BSc Konstruktiv — 3 vite (2021/2022 deri né 2023/2024)
Programi i studimeve MSc Konstruktiv — 3 vite (2021/2022 deri né 2023/2024)
Programi i studimeve BSc Hidrotekniké — 3 vite (2021/2022 deri né 2023/2024)
Programi i studimeve MSc Hidrotekniké — 3 vite (2021/2022 deri né 2023/2024)

Programet e studimeve te riakredituara pér periudha

MSc hidroteknike
MSc Konstruktiv
BSc Gjeodezi
BSc Hidroteknike
BSc Konstruktiv

21/22 22/23 23/24 24/25 25/26

Grafiku 3. Programet e studimeve té FN-sé té riakredituara né vitin 2021

Sipas vendimit t& AKA-sé, me deri me 15 Néntor 2021 éshté dorézuar plani i veprimit pér
zbatimin e rekomandimeve té dhéna nga ekspertét e jashtém.

Gjaté késaj periudhe té kétij raporti FN-ja ka zhvilluar pérgatitjet e raporteve té vetévlerésimit
(RVV) té programeve té studimeve BSc Inxhinieri e Ambientit si dhe MSc Gjeodezi pér
riakreditim né vitin 2022.

Kriteret — standardet e reja té Agjensionit té Akreditimit t& Kosovés, pérkatésisht Késhillit
Shtetéroré té Cilésisé pér akreditimin dhe riakreditimin e programeve té studimeve do té jené
sfiduese pér programet e organizuara nga FN pér periudhén e ardhshme té akreditimeve
pérkatésisht riakreditimeve. Brenda FN-sé organizohen 4 programe BSc dhe 3 programe MSc

té studimeve, ndérsa éshté né proceduré akreditimi i programit té& ri pér menaxhimin e
integruar té resurseve ujore.

Pér periudhén e kétij raporti, jané themeluar grupet e punés pér hartimin e RVV — kurrikules,
bartésit e programit, koordinatori i programit dhe punohet pér finalizimin e Raportit té
vlerésimit pér akreditim né bashképunim me té gjithé pjesémarrésit né projekt (disa njési
akademike nga UP-ja, Universiteti i Pejés, Universiteti i Koln-it). Programi i studimit MIRU
(IWRM) mbahet né gjuhén Anglishte. Pritshmérité pér akreditimin e programit té studimeve
MIRU (IWRM) jané né vitin akademik 2023/2024.

Céshtje organizative té Fakultetit

Fakulteti i Ndértimtarisé funksionon né ményré té organizuar sipas organogramés sé treguar
mé poshté.

FAKULTETI | NDERTIMTARISE
Dekani i Fakultetit

Koordinatori
pér zhvillime akademike

Sekretari i Fakultetit Organet kolegjiale t& Fakultetit

Zyrtari i Larté pér Financa

Zyrtaré pér shérbime
té studentéve

Komisioni i Studimeve

Zyrtaré té Teknologjise

Informative Departamenti Konstruktiv

Zyrtaré pér logjistiké

dhe asete Departamenti i Hidroteknikés

Zyrtaré pér arkivé
dhe protokol

Departamenti i Gjeodezisé

|| Departamenti i Inxhinierisé sé&

Laboranté&t Ambientit

Figura 1. Organograma e Fakultetit tl Ndértimtarisé

Fagja elektronike e Fakultetit t¢ Ndértimtarisé éshté pérditésuar dhe freskohet me informata
aktuale né baza té rregullta kohore. Freskimi i publikimeve, informatave pér gjithé spektrin e
pedagogéve, studentéve, administratés dhe Bordin Industrial béhet né kohé reale.

Gjaté pranverés, stafi dhe administrata e FN-sé éshté angazhuar pér fushaté té sensibilizimit té
maturantéve té shkollave t¢ mesme né Kosové. Jané organizuar vizita fizike gjaté muajit maj
né shumé shkolla né Prishtiné si dhe Suhareké, jané shpérndaré fletépalosje me informata
pérmbajtjesore nga FN-ja dhe programet e studimeve té cilat organizohen nga IAL.




Viti 2021 shénon 60 vjetorin e punés sé Fakultetit té Ndértimtarisé. Pér rastin e decenies
jubilare té punés sé Fakultetit me 19 dhjetor, jané organizuar aktivitete t& ndryshme tryezé
pune, pérurim i librit universitar si dhe ndarje t¢ mirénjohjeve pér personelin akademik In
Memorien, té pensionuarit, stafit akademik me mbi 25 vite pune, administratés si dhe
Studentéve té Dalluar.

Sipas statistikave té Task Forcés, pjesa mé e madhe e stafit akademik dhe administratés sé
Fakultetit e kané kaluar infektimin me Covid-19 ndérsa té gjithé jané té vaksionuar me dy
vaksinat anti Covid. Né shtator té 2021, si rezultat i Covid 19 vdes njéri nga mésimdhénésit e
rregullt t€ FN-sé. Si rezultat i vdekjes sé profesorit, FN-ja né pajtim me Rektoratin dhe
vendimin e Senatit angazhon Profesor Vizitor nga Universiteti Politeknik i Tiranés,
pérkatésisht Fakulteti i Inxhinierisé sé Ndértimit.

Duke u mbéshtetur né Statutin e UP-sé, mbi organizimin dhe funksionalizimin e Trupés
Késhillédhénése (Bordit Industrial) té njésive akademike, Fakulteti i Ndértimtarisé rifillon
punén pér funksionalizimin e té njéjtit. Me 21 maj 2021, organizohet takimi pér
funksionalizimin e Bl té FN-sé ku éshté zgjedhur kryesia (e pérbéré nga Kryetari Afrim
Demiri, zv Kryetari Sabri Zylfiu dhe Sekretari Mimoza Kurteshi) si dhe 17 anétaré té Bl té
pérfagésuar nga Institucionet e vendit, ndérmarrje dhe kompani private.

Gjaté periudhés sé kétij raporti kryesia e Bl mbané takime né baza té rregullta mujore me FN
si dhe takime me BI né periudha gjashtémujore. Sé bashku me Bl, FN-ja organizon ligjérata
té hapura sikur: “Projekti i impiantit té trajtimit té ujérave té ndotura né Prizren-Kadri Selimaj
Alb Architect” - mbajtur me 29.10.2021; “Quo vadis INSPIRE - prof.Dr.Vlado Cetl -Kroaci”
— mbajtur me 10.12.2021. Jané dy tryeza pune té organizuara nga Bl dhe FN-ja. Me 22 shtator
2021 organizohet tryezé pune pér ligjin e Odave té Inxhinieréve dhe Arkitektéve té Kosovés,
ndérsa me 19 dhjetor 2021 organizohet tryezé pune lidhur me temén “shpronésimi, sfidat dhe
zgjidhjet”.

Kontributi i Bl-sé té FN-sé éshté i konsideruar duke numéruar edhe mbéshtetjet pér nevojat
urgjente té FN-sé pér funksionimin e pa penguar né proceset e mésimdhénies sikur éshté
sigurimi i donacioneve: 18 videopreojektor pér té gjitha sallat e mésimit né vleré rreth
5.000,00€, 4 qasje né sistemin nacional t¢ GPS RKS CORS té cilét mund té pérdoren pérmes
pajisjeve té departamentit té gjeodezisé (vlera 4x400x5=8.000,00€), donacione tjera té cilat
jané hartimi i projektit pér renovimin e objektit té Fakulteteve (FN. FIEK dhe FIM), largimin
— pastrimin e objektit nga mbeturinat, etj. Eshté shumé premtuese se kjo puné e Bl sé bashku
me FN do té vazhdoj duke u intensifikuar edhe mé shumeé.

Bazuar né relacionet e krijuara ndérmjet Fakultetit t& Ndértimtarisé dhe kompanisé pérpiluese
té Programit softwerik DIANA FEA, gjaté dhjetorit jané organizuar trajnime (5 module) pér
kété program, i cili éshté program shumé i avancuar sa i pérket fushave té Ndértimit
pérkatésisht konstruksioneve. Trajnimi éshté organizuar online, pér 20 (njézet) studenté dhe 7
(shtaté) pjesémarrés prej stafit akademik nga Fakulteti joné. Pas pérfundimit té trajnimeve pér
té gjithé pjesémarrésit jané dhéné Certifikata té trajnimit.

Né periudhén e fundit té vitit 2021 (Néntor, Dhjetor) né bashképunim me Bibliotekén
Kombétare té Kosovés éshté organizuar skenimi i té gjitha librave amé - regjistrave té
studentéve duke i pérfshiré té gjithé librat dhe duke krijuar bankén e shénimeve elektronike té
Studentéve té FN-sé.

Organizimi i takimeve kolegjiale, mbledhjet e késhillit t& fakultetit t¢ Ndértimtarisé jané
organizuar duke respektuar Statutit e Universitetit sé paku njé takim brenda njé muaji.
Takimet e komisionit té studimeve jané té rregullta dhe né funksion té kérkesave nga
studentét. Takimet e Departamenteve me menaxhmentit té Fakultetit jané né funksion té

kérkesave té tyre dhe me baza té rregullta. Gjithashtu, pjesémarrja e Dekanit né takimet e
kolegjiumit té Dekanéve dhe Senatit jané té rregullta. Takimet e menaxhmentit té Fakultetit
me Bordin Industrial té Fakultetit jané té rregullta dhe periodike ne ¢do muaj.

Studentét

Numri i studentéve aktiv né nivel té fakultetit pér té gjitha programet e studimeve té niveleve
BSc dhe MSc jané 1238.

Numri i studentéve té ri pér té studiuar né programet e studimeve té Fakultetit té
Ndértimtarisé éshté né rénje krahasuar me vitet paraprake. Pranimi i studentéve té ri pér vitin
akademik 2021/2022 né té gjitha programet e studimeve né nivelin Bsc jané 168 student dhe
programet e studimeve MSc jané 78 student. Kapaciteti i programeve té studimeve pér
studenté té ri né té gjitha programet e studimeve éshté 370 student, ndérsa té regjistruar pér
vitin akademik 2021/2022 jané gjithsej 266.

Numri i Studenteve te pranur ne FN né periudhé&n 2017 deri 2021

Grafiku 4. Numri i studentéve té FN-sé té pranuar né pesé vitet e kaluara pér studime né programet e studimeve
BSc

Grafiku 5. Numri i studentéve té FN-sé té pranuar né pesé vitet e kaluara pér studime né programet e studimeve
MSc

Pér studentét e diplomuar, Alumni éshté krijuar bazé e shénimeve té tyre pérmes pyetésorit té
postuar né fagen elektronike té fakultetit dhe vazhdon edhe mé tutje té plotésohet nga
studentét e diplomuar.

Jané disa raste té mobilitete té studentéve nga Fakulteti i Ndértimtarisé né institucionet
Evropiane, sikur: Universiteti i Trentos, Itali; Universiteti Teknik i Munihut, Gjermani;
“Poznan University of Life Sciences” Poloni; Universiteti i Gentit, Belgjike.

Studentéve té Fakultetit ju éshté dhéné hapésiré né fagen elektronike té Fakultetit. Jané
evidencat e Studentéve transparente té pérfagésimeve té studentéve nga Késhilli i Studentéve,
pérfagésues té studentéve né Késhillin e Fakultetit, Studentét e dalluar, Puna e studentéve,
Punimet e diplomave Master té Studentéve, etj.




Puna e FN me palén e treté

Né bashképunim me Fakultetin e Arteve, me mésimdhénés dhe studenté éshté realizuar vepra
e artit — Murali me motive té fushave Teknike — Abstrakte derisa pér furnizimin me materiale
jané dhéné donacione né shumé prej 3.000,00€.

Stafi akademik i FN-sé ka gené i angazhuar né shérbime profesionale pér palén e treté,
pérkatésisht institucioneve gjygjésore té Kosovés duke béré vlerésime dhe ekspertiza
profesionale. Jané gjithésej 8 1éndé gjyqésore pér té cilat jané pércaktuar mésimdhénésit e
fushave pérkatése, ku pér secilén 1éndé jané eméruar tre mésimdhénés.

